
ও সহচরগণকে আহবান করিয়া পাঠান। তাহার। সকলে সমবেত ছুইলে, অলিকসন্দর তাইরির অবস্থা বর্ণন করিয়৷ বলেন যে "পারসীকর যে পৰ্য্যন্ত সমুদ্রের আধিপত্য করিতে থাকিবে, সে পৰ্য্যন্ত আমাদের মিশ্রদেশ অধিকার করিতে যাওয়া যুক্তিযুক্ত হইতে পারে না । গ্রীসের আভ্যান্তরিক অবস্থ৷ পয্যালোচনা করিয়া দেখিলে, সাইপ্রস ও মিশ্রদেশে পারসীক ক্ষমতা অক্ষুন্নভাবে থাকিতে দিয়া, এবং তাইরির ন্যায় সন্দিগ্ধ মিত্রকে পশ্চাতে রাখিয়া, দারার অনুসরণে দূরতর প্রদেশে গমন করাও কখনই শ্রেয়স্কর হইতে পারে না । আমরা যদি সমস্ত সৈন্যসহ ব্যাবিলন অভিমুখে গমন এবং দারার অনুসরণ করি, তাহা হইলে পারসীকর নিশ্চয়ই সামুদ্রিক প্রদেশ সকল পুনরায় জয় করিবে । তাহার প্রচুর সৈন্যসহ আমাদের দেশ আক্রমণ করিয়া এদেশের পরিবর্তে তথায় যুদ্ধ নাটক অভিনয় করিবে । স্পার্টানরা প্রকাশ্যভাবে আমাদের সহিত যুদ্ধ করিতেছে, এথেন্সবাসীর মনের ভিতর দুৰ্ব্বাসনা পোষণ করিতেছে, এবং ভয়ে তাহারা আমাদের প্রতি ভক্তি দেখাইতেছে । এরূপ অবস্থায় আমরা যদি তাইরি অধিকার করিতে পারি, তাহা হইলে ফিনিসিয়া আমাদের করতলগত হইবে, ইহাদের সমস্ত নৌবল অষ্টমাদের আজ্ঞাবহ হইবে, ইহরাই পারসীক নৌশক্তির মেরুদণ্ড স্বরূপ, ইহাদের পোত সংখ্যাও বড় কম নহে ; ইহাদের নগর যদি আমাদের হস্তগত হয়, তাহ হইলে ইহারা কিছু পরের জন্য বিপন্ন হইতে যাইবে না। ইহার পর সাইপ্রস, অনতিবিলম্বে ব৷ অল্প আয়াসে আমাদের অধিকার ভুক্ত হইবে , ফিনিসীয় নৌশক্তির সাহায্যে, আমরা সামুদ্রিক আধিপত্য লাভ কুরিতে

